
   

27. marts 2014.                             Nr. 298. 

 
Aaqqissugaanikkut aningaaseriviit pingaarutillit il.il. 

toqqorneqarnerinut takussutissanik pissutaasunillu naatsorsuineq 
pillugu nalunaarut 

 

Aningasanik ingerlataqarneq pillugu inatsimmi § 308, imm. 8-10, aamma § 373, imm. 4, 

aningasanik ingerlataqarneq pillugu inatsimmi, tak. inatsimmik nalunaarut nr. 948, 2. juli 2013-

imeersoq, inatsisikkut nr. 268, 25. marts 2014-imeersukkut allanngortinneqartoq, naapertorlugit, 

aalajangersarneqarpoq:  

 

Atuuffia nassuiaatillu 

 § 1. Nalunaarut una aningaaserivinnut, illuummik qularnaveeqqusiilluni 

taarsigassarsisitsisarfinnut aamma aningaasaateqarfinnut akunnermiliuttartunut I-inut, 

taarsigassarsiniartarfinnik aamma aningaasaliisarfinnik nakkutilliinikkut piumasaqaatit pillugit 

Europa-Parlamentip aamma Rådip peqqussutaa (EU) nr. 575/2013-imeersumi ilaasumut 

aningaasaateqarfinnut akunnermiliuttartoq I aningaasanik ingerlataqarneq pillugu inatsimmi, 

ilanngussaq 4, immikkoortoq A, nr. 3 aamma 6-imi taaneqartunut ingerlatanut ingerlatsinissamut 

akuersissuteqarpat, atorneqarpoq. 

 Imm. 2. Aningaaseriviit, tak. imm. 1, aaqqissugaanikkut pingaarutillit toqqarnissaannut, tak. 

aningaasanik ingerlataqarneq pillugu inatsimmi §§ 3 aamma 4 naapertorlugit, aaqqissugaanerup 

naatsorsorneranut takussutissat pingaarutillillu aningaaseriviit Finanstilsynimit (SIFI) 

naatsorsorneqassapput, tak. aningaasanik ingerlataqarneq pillugu inatsimmi § 308. 

 Imm. 3. Aningaaseriviit, tak. imm. 1, suliffeqarfissuarmut naatsorsuutinik saqqummiussisunut, 

tak. illuummik qularnaveeqqusiilluni taarsigassarsisitsisarfinnut aamma aningaasaateqarfinnut 

akunnermiliuttartunut il.il. aningaasatigut nalunaarusiat pillugit nalunaarummi kapitali 6, 

naatsorsuineq, tak. imm. 2, suliffeqarfissuarnut tunngatillugu pissaaq, taamaattorli 

sillimmasiisarfiup pigineqartup imaluunniit sillimmasiisarfiup kattussimasup ilanngunneqarnera 

aningaasanik ingerlataqarneq pillugu inatsimmi § 198 naapertorlugu pissalluni, tak. taamaattoq 

imm. 4. 

 Imm. 4. Aningaaseriviit, tak. imm. 1, IFRS naapertorlugu suliffeqarfissuarmut naatsorsuutinik 

saqqummiussisunut, tak. imm. 2, suliffeqarfissuup naatsorsuutit pillugit maleruagassai malillugit 

suliffeqarfissuarmut tunngatillugu pissaaq, tak. illuummik qularnaveeqqusiilluni 

taarsigassarsisitsisarfinnut aamma aningaasaateqarfinnut akunnermiliuttartunut il.il. aningaasatigut 

nalunaarusiat pillugit nalunaarummi kapitali 6, taamaattorli sillimmasiisarfiup pigineqartup 

imaluunniit sillimmasiisarfiup kattussimasup ilanngunneqarnera aningaasanik ingerlataqarneq 

pillugu inatsimmi § 198 naapertorlugu pissalluni. 

 Imm. 5. Aningaaseriviit, tak. imm. 1, suliffeqarfissuarmut naatsorsuutinik saqqummiussineq 

ajortut, tak. imm. 2, ataasiakkaanut pissaaq, tak. illuummik qularnaveeqqusiilluni 

taarsigassarsisitsisarfinnut aamma aningaasaateqarfinnut akunnermiliuttartunut il.il. aningaasatigut 

nalunaarusiat pillugit nalunaarummi kapitali 1. 

 

 § 2. Nalunaarummi matumani paasineqarpoq:  

1) Oqimaaqatigiissitsineq: Pigisat nalillit katillugit, illuummik qularnaveeqqusiilluni 

taarsigassarsisitsisarfinnut aamma aningaasaateqarfinnut akunnermiliuttartunut il.il. 

aningaasatigut nalunaarusiat pillugit Kalaallit Nunaanni nalunaarut naapertorlugu 

ilanngunneqartut aamma uuttorneqartut. 



   

2) Taarsigassarsisitsineq: Taarsigassarsisitsinerit allallu pisassat ullormi nalimut kiisalu pisassat 

allat ilanngaassinerit akilersuutillu ilanngutereernerini aningaasatigut pigisap nalinganut 

katinneri, illuummik qularnaveeqqusiilluni taarsigassarsisitsisarfinnut aamma 

aningaasaateqarfinnut akunnermiliuttartunut il.il. aningaasatigut nalunaarusiat pillugit Kalaallit 

Nunaannut nalunaarut naapertorlugu ilanngunneqartut aamma uuttorneqartut. 

3) Aningaaserivimmiititat: Aningaaserivimmiititat allallu akiitsut kiisalu immikkoortitani 

aningaaserivimmiititat katinneri, illuummik qularnaveeqqusiilluni taarsigassarsisitsisarfinnut 

aamma aningaasaateqarfinnut akunnermiliuttartunut il.il. aningaasatigut nalunaarusiat pillugit 

nalunaarut naapertorlugu ilanngunneqartut aamma uuttorneqartut. 

 

Takussutaasut naatsorsorneri 

 

 § 3. Danmarkimi tunisassiat ataatsimut nalingannit procentinngorlugu aningaaseriviup 

oqimaaqatigiissitsineranut tunngatillugu takussutaasoq, tak. aningaasanik ingerlataqarneq pillugu 

inatsimmi § 308, imm. 2, nr. 1, Naatsorsueqqissaartarfimmiit akini ingerlaavartuni Danmarkimi 

tunisassiat ataatsimut nalingannit procentinngorlugit aningaaseriviup oqimaaqatigiissinnera 

naatsorsorneqassaaq. 

 Imm. 2. Danmarkimi aningaaseriviit aamma illuummik qularnaveeqqusiilluni 

taarsigassarsisitsisarfiit ataatsimut taarsigassarsisitsinerannit procentinngorlugu aningaaseriviup 

taarsigassarsisitsineranut tunngatillugu takussutaasoq, tak. aningaasanik ingerlataqarneq pillugu 

inatsimmi § 308, imm. 2, nr. 2, aningaaserivimmi imaluunniit illuummik qularnaveeqqusiilluni 

taarsigassarsisitsisarfimmi (immikkoortortani aamma ingerlatseqatigiiffinni pigineqartuni) 

taarsigassarsiarineqartut ilanngaatigalugit aningaaseriviup imaluunniit illuummik 

qularnaveeqqusiilluni taarsigassarsisitsisarfiup taarsigassarsisitsineratut naatsorsorneqassapput. 

 Imm. 3. Danmarkimi Nunaanni aningaaseriviit aamma illuummik qularnaveeqqusiilluni 

taarsigassarsisitsisarfiit ataatsimut taarsigassarsisitsinerannit procentinngorlugu aningaaseriviup 

aningaaserivimmiititaanut tunngatillugu takussutaasoq, tak. aningaasanik ingerlataqarneq pillugu 

inatsimmi § 308, imm. 2, nr. 3, aningaaserivimmi imaluunniit illuummik qularnaveeqqusiilluni 

taarsigassarsisitsisarfimmi (immikkoortortani aamma ingerlatseqatigiiffinni pigineqartuni) 

aningaaserivimmiititat ilanngaatigalugit aningaaseriviup imaluunniit illuummik 

qularnaveeqqusiilluni taarsigassarsisitsisarfiup aningaaserivimmiititaatut naatsorsorneqassapput. 

 Imm. 4. Imm. 2 aamma 3-mi takussutaasunik naatsorsuinermi Kalaallit Nunaanni imaluunniit 

Savalimmiuni aningaaseriviit immikkoortuini (immikkoortut aamma ingerlatseqatigiiffiit 

pigineqartut) taarsigassarsisitsinerit aningaaserivimmiititallu ilanngaatigineqassapput. 

 

Aaqqissugaanerup naatsorsorneranut pissutaasup naatsorsornera 

 

 § 4. Pissutaasoq, tak. aningaasanik ingerlataqarneq pillugu inatsimmi § 308, imm. 6, 

”aningaaseriviit, illuummik qularnaveeqqusiilluni taarsigassarsisitsisarfiit aamma 

aningaasaateqarfinnut akunnermiliuttartut I-it, ilanngussaq 4, immikkoortoq A, nr. 3 aamma 6-imi 

taaneqartunik ingerlatsinissamut akuersissuteqartut ataatsimut oqimaaqatigiissitsinerannit 

procentinngorlugu aningaaseriviup oqimaaqatigiissitsinera”, aningaaseriviup ataatsimut 

oqimaaqatigiissitsineranit procentinngorlugu aningaaseriviup oqimaaqatigiissitsineratut 

naatsorsorneqassaaq. 

 Imm. 2. Pissutaasoq, tak. aningaasanik ingerlataqarneq pillugu inatsimmi § 308, imm. 6, 

”aningaaseriviit, illuummik qularnaveeqqusiilluni taarsigassarsisitsisarfiit Danmarkimi 



   

taarsigassarsisitsinerannit tamarmiusunit procentinngorlugu Danmarkimi aningaaseriviup 

taarsigassarsisitsinera” § 3, imm. 2-mi allanneqartoq periuseq assigalugu naatsorsorneqassaaq. 

 Imm. 3. Pissutaasoq, tak. aningaasanik ingerlataqarneq pillugu inatsimmi § 308, imm. 6, 

”aningaaseriviit, illuummik qularnaveeqqusiilluni taarsigassarsisitsisarfiit Danmarkimi 

aningaaserivimmiititaannit tamarmiusunit procentinngorlugu Danmarkimi aningaaseriviup 

aningaaserivimmiititsinera” § 3, imm. 3-mi allanneqartoq periuseq assigalugu naatsorsorneqassaaq. 

 

Tamanut saqqummiussineq 

 

 § 5. Aningaasanik ingerlataqarneq pillugu inatsimmi § 308 naapertorlugu aningaaserivittut 

aaqqissugaanikkut pingaaruteqartunut (SIFI) tamanut toqqarneqartunut aningaaserivimmut 

tunngasumik takussutissiamik Finanstilsyni ukiut tamaasa suliaqartassaaq. Aningaaserivimmut 

tunngasoq takussutissiaq aningaaserivinnut pingaaruteqartutut toqqarneqartut (SIFI) 

takussutissaannik aalajangiissutaannillu, §§ 3 aamma 4 naapertorlugit naatsorsorneqartunik, kiisalu 

aningaaseriviup aaqqissugaanikkut immikkoortunut inissinneqarneranik imaqassaaq, tak. 

aningaasanik ingerlataqarneq pillugu inatsimmi § 308, imm. 6. aningaasanik ingerlataqarneq pillugu 

inatsimmi § 308 naapertorlugu aningaaserivinnik aaqqissugaanikkut pingaaruteqartunik (SIFI-t) 

Finanstilsynip toqqaaneranut atatillugu aningaaserivinnut tunngasoq takussutissiaq 

suliarineqassaaq. 

 Imm. 2. Aningaaserivinnut tunngasoq takussutissiaq aningaaseriviup takussutissiamik 

Finanstilsynimit tigusaqarneraniit kingusinnerpaamik ulluinnaat pingasut qaangiutsinnagit 

aningaaseriviup tamanut saqqummiutissavaa. Aningaaserivimmut tunngasoq takussutissiaq 

nittartakkamini pissusissamisoortumik inissaani aningaaseriviup tamanut saqqummiutissavaa. 

Aningaaserivimmut tunngasoq takussutissiaq aningaaserivimmit tamanut 

saqqummiunneqaqqammersorlu tamanna Finanstilsynimut nalunaarutigineqassaaq. 

 Imm. 3. Aningaaserivinnit aaqqissugaanikkut pingaaruteqartutut toqqarneqarsimasunit tamanit 

tamanut saqqummiussisimaneq pillugu tigusaqareernerup kingorna Finanstilsyni aningaaseriviit 

aaqqissugaanikkut pingaaruteqartut (SIFI-t) pillugit ataatsimut takussutissiaq nittartakkami tamanut 

saqqummiutissavaa. 

 

   Pineqaatissiinerit 

 

 § 6. § 5, imm. 1-2-mik unioqqutitsinerit pinerluttulerineq pillugu inatsit malillugu 

akiliisitsinermik pineqaatissiissutaasinnaapput. 

 Imm. 2. Pinerluttulerineq pillugu inatsimmi kapitali 5-imi maleruagassat malillugit 

ingerlatseqatigiiffinnut il.il. (inatsisitigut pisinnaatitaasut pisussaatitaasullu) pinerluuteqarnermi 

akisussaatinneqarsinnaapput. Oqaaseqatigiit siulliit taamaallaat aningaaserivinnut nalunaarummi § 

1, imm. 1-imut ilaasunut atuuppoq. 

 

Atuutilerfia 

 

 § 7. Nalunaarut ulloq 31. marts 2014-imi atuutilerpoq. 

 

Finanstilsyni, ulloq 27. marts 2014 

 

ULRIK NØDGAARD 

 



   

/ Thomas Broeng Jørgensen 


